
«Հայաuտանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ լրացումներ, փոփոխություններ և Հայաստանի Հանրապետության քաղաքաշինության նախարարությանը գումար հատկացնելու մասին» ՀՀ կառավարության որոշման նախագծի վերաբերյալ ներկայացված դիտողությունների և առաջարկությունների վերաբերյալ

	Առարկության,

առաջարկության հեղինակը,

գրության ստացման ամսաթիվը,

գրության համարը
	Առարկության,

առաջարկության բովանդակությունը
	Եզրակա
ցություն
	Կատարված փոփոխությունները

	Առաջարկվել է
	
	

	1. ՀՀ ֆինանսների նախարարության
2013-03-14

թիվ 1/4.1-5/3268-13 գրություն
	ՀՀ կառավարության որոշման նախագծի (այսուհետ` Նախագիծ) ձևակերպումների վերաբերյալ
1. Անհրաժեշտ է Նախագծի 1-ին կետում «Հայաստանի Հանրապետության 2012 թվականի պետական բյուջեի» բառերը փոխարինել «Հայաստանի Հանրապետության 2013 թվականի պետական բյուջեի» բառերով: 


	Ընդունվել է 
	Նախագծում կատարվել է համապատասխան փոփոխություն:

	
	2. Նկատի ունենալով, որ Նախագծով առաջարկվում է գումար հատկացնել շինարարական նորմերի մշակման և վերանայման աշխատանքների իրականացման համար, այլ ոչ թե վերջիններիս գործընթացի կանոնակարգման նպատակով` անհրաժեշտ է  Նախագծի 2-րդ կետից հանել «գործընթացի կանոնակարգման» բառերը:
	Ընդունվել է 
	Նախագծում կատարվել է համապատասխան փոփոխություն:

	
	3. Անհրաժեշտ  է  Նախագծի N 2 և N 3 հավելվածներում  ներկայացնել  նաև  «Առաջին եռամսյակ» սյունակը:
	Ընդունվել է 
	Նախագծում կատարվել է համապատասխան փոփոխություն:

	
	Նախագծի բովանդակային հարցերի վերաբերյալ
1. Հիմնավորման անհրաժեշտություն ունեն առաջնահերթ շինարարական նորմերի մշակման և վերանայման աշխատանքների հաշվարկները` մասնավորապես այդ աշխատանքներում ներգրավվող աշխատողների թիվը և աշխատանքային ամիսների քանակը: Այս կապակցությամբ հարկ է նշել, որ ՀՀ 2013 թվականի պետական բյուջեի նախագծի կազմման գործընթացի շրջանակներում Նախագծում ներառված որոշ շինարարական նորմերի աշխատանքների իրականացման համար ներկայացվել են աշխատողների և աշխատանքային ամիսների այլ քանակական ցուցանիշներ: Օրինակ` Նախագծով ներկայացված «2. Բնակելի շենքեր. մաս 1. Բազմաբնակարան բնակելի շենքեր/ շինարարական նորմերի մշակում» աշխատանքներում նախատեսվում է ներգրավել 4 մարդ`  9 ամսով, այնինչ ՀՀ 2013 թվականի պետական բյուջեի նախագծի կազմման գործընթացի շրջանակներում ներկայացված է եղել 2 մարդ` 7 ամսով: 
	Չի ընդունվել  
	Առաջնահերթ շինարարական նորմերի մշակման և վերանայման աշխատանքների հաշվարկները` մասնավորապես այդ աշխատանքներում ներգրավվող աշխատողների թիվը և աշխատանքային ամիսների քանակը նախատեսվել են հաշվի առնելով տվյալ շինարարական նորմերի բովանդակության տարբեր ոլորտներին առնչվող սուղ մասնագտական, գործառնական և տեխնիկական պահանջները, մշակման աշխատատարությունը, ինչպես նաև ՀՀՇՆ I-1.01-95 «Նորմավորման և ստանդարտացման համակարգ շինարարությունում» շինարարական նորմերի 7-րդ բաժնի պահանջներին համապատասխան:

 Ինչ վերաբերում է ՀՀ 2013 թվականի պետական բյուջեի նախագծի կազմման գործընթացի շրջանակներում «Բնակելի շենքեր. մաս 1. Բազմաբնակարան բնակելի շենքեր» շինարարական նորմերի մշակման աշխատանքներին, ապա   աշխատանքներում ներկայացված է եղել 4 մարդ` 7,2 ամսով և տարբերությունն առաջացել է, քանի որ նորմատիվատեխնիկական փաստաթղթերի մշակման և վերանայման աշխատանքներն իրականացվոմ են միջազգայնորեն ընդունված սկզբունքներին համապատասխան` համաձայն «Տեխնիկական կանոնակարգման մասին» ՀՀ օրենքի: 



	
	2. ՀՀ վարչապետի մոտ 2011 թվականի ապրիլի 23-ին կայացած` ՀՀ քաղաքաշինության նախարարության ՀՀ պետական բյուջեից կատարվելիք ծախսերի ֆինանսավորման 2012-2014թթ-ի կողմնորոշիչ չափաքանակների մասին խորհրդակցության N 23.6/ [72437]-11 արձանագրության 3-րդ կետի 3-րդ ենթակետով հանձնարարվել է ՀՀ քաղաքաշինության նախարարին` նորմատիվատեխնիկական փաստաթղթերի, ՀՀ մարզերի տարածքային հատակագծման նախագծերի, ՀՀ մարզերի սահմանամերձ համայնքների (բնակավայրերի) խմբերի համար համախմբված տարածական պլանավորման փաստաթղթերի մշակման և ՀՀ տարաբնակեցման գլխավոր նախագծի մոնիթորինգի  փաստաթղթերի մշակման աշխատանքներն իրականացնել շինարարական ծրագրերի արդյունքում առաջացող տնտեսումների հաշվին: Ուստի անհրաժեշտ է Նախագծով նախատեսված աշխատանքների իրականացման համար ներկայացնել նշված հանձնարարականին համապատասխան  առաջարկություն: 
	Չի ընդունվել  
	ՀՀ վարչապետի մոտ 2011 թ. կայացած խարհրդակցության ժամանակ հարցը վերաբերվել է 2012թ. պետական բյուջեով իրականացվող  շինարարական ծրագրերի  արդյունքում առաջացող տնտեսումների հաշվին նորմատիվատեխնիկական փաստա-թղթերի մշակման աշխատանքներին:              2013 թ. պետական բյուջեով իրականացվող  շինարարական ծրագրերի  արդյունքում հնարավոր տնտեսումները պարզ կլինեն միայն կիսամյակի արդյունքներն ամփոփելուց հետո, իսկ աշխատանքների իրականացման համար անհրաժեշտ է առնվազն 7-10 ամիս, հետևաբար ժամկեի առումով ծրագրի իրականցումը դառնում է անհնար: 

	2.ՀՀ էկոնոմիկայի նախարարություն
2013-04-02

թիվ 01/21.2/1586-13 գրություն
	«Հայաuտանի Հանրապետության կառավարության 2012 թվականի դեկտեմբերի 20-ի N 1616-Ն որոշման մեջ լրացումներ, փոփոխություններ և Հայաստանի Հանրապետության քաղաքաշինության նախարարությանը գումար հատկացնելու մասին» Հայաստանի Հանրապետության կառավարության որոշման նախագծում առաջարկում ենք սահմանել նոր կետ, համաձայն որի շինարարական նորմերը մշակելիս և վերանայելիս դրանք հնարավորինս համապատասխանեցվեն Եվրամիության երկրների շինարարության ոլորտում գործող նորմատիվ փաստաթղթերին և դրանց կիրարկումն ապահովող եվրոպական ստանդարտներին:


	Ընդունվել է 
	Նախագծում ավելացվել է նոր  կետ` «ՀՀ քաղաքաշինության նախարարին` շինարա-րական նորմերի մշակման և վերանայման գործընթացն իրականացնելիս դրանք հնարավորինս համապատասխանեցնել Եվրոմիության երկրների շինարարության ոլորտում գործող նորմատիվ փաստա-թղթերին և դրանց կիրարկումն ապահովող եվրոպական ստանդարտներին:»:



